
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  
· Главна причина за пристапување кон  донесување на  нов Закон за заштита  на децата е создавање на нов концепт за доградба на системот за заштита на децата особено во делот за организација и начинот на обезбедување на услови за заштита на децата, како дејност од јавен интерес во современи услови и со признавање на плурални односи во вршењето на дејноста  на згрижување, воспитание и образование на децата.
· Тешкотии во следење на регулатива ( голем број на направени измени и дополнувања) 

· Тешкотии на благовремено обезбедување на потребни докази од соодветни институции  на странките  кај правото детски додаток за утврдување на материјалната состојба на семејството  

· Недостаток од капацитети за згрижување, воспитание и образование на децата од предучилишна возраст,

· Достапност на јавната услуга во рурални, демографско загрозени подрачја како и во општини кои немаат  капацитети, општини со ограничени капацитети како и прекапацитираност на постојни капацитети и за децата од најраната возраст да бидат социјализирани и едуцирани со некоја форма односно програма соодветна на нивната возраст како и за децата од постара предучилишна возраст со опфат на некоја од прогамите со цел за подобра нивна проодност во основното образование.
2. Кои се можните решенија (опции)? Кои регулаторни или нерегулаторни мерки би можеле да се разгледаат?

Опција 1:  “Не прави ништо” односно да не се менува постојната регулатива

Опција 2: Донесување на  нов Закон за заштита на децата
3. Кои се засегнатите страни кои ќе бидат вклучени во процесот на проценка на влијанието на регулативата?
· Министерство за труд и социјална политика,
· Јавни установи за деца,

· УНИЦЕФ,

· Општини и општини во градот Скопје.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

· Податоци од:  Министерството за труд и социјална политика, Државен завод  за статистика, Општините Општините во градот Скопје, Јавни установи за деца, Центри за социјална работа, УНИЦЕФ и заинтересирани граѓани.
2. Кои дополнителни информации и податоци треба да се соберат? 

· Дополнително утврдување на  потребата  од  број на капацитети  за опфат на децата како и форми на опфат на децата  во општините каде  има недостиг од истите,

· Утврдување на приоритети  и  почетна реализација  со пилотирање на програми.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Ќе се спроведе иницијална проценка на влијание на регулативата
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Нема да се формира меѓуресорска работна група. Проценката на влијанието на регулативата ќе ја спроведат вработените во Министерство за труд и социјална политика.
